
Bemakings en

skenkings -

belasting wag

Voortspruitend uit verlede Sondag se
rubriek oor vruggebruike, wil ek van-
dag stilstaan by 'n ander vraag wat ek
gereeld van lesers kry: Is dit beter om
nou bates vir my kinders te gee, of om
dit testamentér te bemaak?
Net eers iets oor “beter”. Ek kry

weekliks tientalle e-pos-briewe van le-

sers wat wil weet oor “beter” en duide-

lik hoop op ’n standaard- of kitsoplos-
sing. Dit bestaan nie.

Voordat 'n mens nie al die feite, be-
hoeftes, vermoéns en risiko’s in ag ge-
neem het nie, is dit malligheid om ’n
oplossing aan die hand te doen. Beter
kan vir een beter wees, vir 'n ander die
pad na finansiéle ellende. Sien onder-
staande inligting in dieseltde lig.

Voor jy bates (geld of vaste eiendom)
aan kinders uitdeel, vra jouself eers die
vraag: Wat as die eerssterwende laaste
doodgaan? Ja, ek weet, maar die vraag
is ook ernstig. Jy kan dalk langer as die
kind leef en daardie geld nodig kry. En
dan is dit dalk in die hande van 'n
skoondogter of skoonseun. Is jy gemak-
lik hiermee?

Nou kan ons begin speel met belas-
ting. Skenkings aan kinders trek ge-
skenkebelasting teen 20% en op vaste

eiendom ook kapitaalwinsbelasting
(KWB). Ons los eers die KWB, dit gaan
daar wees, of jy dit skenk en of jy dit
bemaak (die vrystellingsbedrag in die

jaar van dood is darem bietjie hoér -

R300 000 teenoor R40 000).
Boedelbelasting is ook 20%, maar in
werklikheid is dit 25% van die bedrag
wat jy wil oordra. Dit is weens die ma-
nier waarop die belastingberekeninge
gedoen word.
Om byvoorbeeld R1 miljoen nou vir

jou kind te skenk, gaan jy R200 000

aan geskenkebelasting betaal. Totale
bedrag benodig: R1,2 miljoen (20%
meer). Maar as jy R1 miljoen aan jou
kind wil bemaak (sodat hy die volle
R1 miljoen kry) gaan jy R250 000 aan
boedelbelasting betaal. Totale bedrag
benodig: R1,25 miljoen (25% meer).
Onthou net, boedelbelasting kom
eers ter sprake na die vrystelling van
R3,5 miljoen op die netto boedel.

Markwaarde geld in alle gevalle, nie
die waarde wat jy daarop plaas nie. So,
om die bate aan die kind te verkoop
teen ’'n lae prys, sal geskenkebelasting
trek op die verskil tussen die prys be-
taal en die markwaarde.

Is daar 'n ander plan?

Jy kan opsies rondom vruggebruike
oorweeg - dalk kan dit help keer dat
die bate te vroeg in die hande beland
van 'n skoonseun of skoondogter, wat
dalk weer trou! 'n Vruggebruik kan ook
in lewe geskep word, jy hoef nie te wag
tot jy dood is nie.

Deur vir jouself eers 'n vruggebruik
uit te hou (dalk vir ’n termyn eerder as
lewenslank, om latere boedelbelasting
op die vruggebruik te vermy) kan jy die
blote eiendom aan die kind verkoop
teen 'n verlaagde waarde (blote eien-
domswaarde is markwaarde min vrug-
gebruikwaarde) op leningsrekening.
KWB en hereregte is slegs betaalbaar

op die verlaagde waarde en die uit-
staande skuld kan jy jaarliks teen
R100 000 per jaar “atskryt” deur van
jou skenkingsvrystelling gebruik te
maak.

Jy kan ook 'n vruggebruik skenk. Die
waarde van die vruggebruik word dan
bereken oor die lewe van skenker (die
ouer persoon) pleks van die vrugge-
bruiker, wat beteken 'n laer waarde vir
die geskenkebelasting.

Dis baie tegnies en baie kort, ek
weet. Die punt is, daar is maniere,
maar beter vir een is nie beter vir
almal nie.

@Nicovangijsen.



